
Saludu de SI-Solidaridade Catalana pro
s'Indipendentzia a s’Assemblea Generale de IRS su
9 de ghennargiu in Nuraghe Losa-Abbasanta

Compangias e cumpangios de IRS,

Retzide unu saludu de coro dae Solidaridade Catalana pro s'Indipendéntzia a gherra bostra
pro s'indipendentzia, e finas a su populu sardu chi est gherrende pro sos deretos natzionales
e sotziales suos.

Comente giai ischides, Sl est una formatzione noa cun prus pagu de mesu annu de
esisténtzia e chi naschet contra a su blocu politicu a sas aspiratziones natzionales chi nos at
batidu s'autonomismu, comente protzessu de confluentzia de diferentes setores de
s'independentismu e de su soveranismu. S| est un'esperiéntzia positiva meda chi nos at
cunsentidu, in custu de tempus curtzu, de ténnere 4 deputados in su Parlamentu de
Catalugna e prus de 100.000 votos.

IRS at istadu pro nois unu de sos referentes prus importantes de sa gherra pro sa libertade
de su populu sardu e est pro custu chi, dae unos cantos annos, intre nois esistit una
collaboratzione de profetu e de amighéntzia manna.

Bolimus torrare gratzias publicamente pro sa disponibilidade e solidaridade de Gavinu Sale
e de sos militantes de IRS, e gasi etotu finas de ateras organizatziones de Sardigna, pro su
suportu suo a sas Consultatziones pro s'Indipendéntzia chi amus fatu in custu urtimu annu
in Catalugna. S'Independentismu catalanu bos bolet dare su suportu prenu a custa
Assemblea generale de IRS, chi creimus chi abergiat sa ghenna a un’iscenariu politicu nou
pro s'independentismu sardu, cun una una visione prus aberta e non setaria , cun sa
voluntade de summare e de creare mecanismos noos de interventu politicu in crae
natzionale sarda, in ue potzant partetzipare sensibilidades indipendentistas diferentes,
torrende a sos printzipios fundatzionales de IRS, comente sunt istados e sunt galu
s'ativismu de denuntzia e sa solidaridade prena cun sas lutas sotziales. Bivat sa Catalugna,
Bivat sa Sardigna

Jordi Miro,

Relatziones Politicas Internatzionales de Solidaridade Catalana pro s'Indipendentzia de sos
Paisos Catalanos,

6 de ghennargiu de su 2011.

